
cuissin, couverte et linceulx, vallant le tout pour le moings trois 
escus sol. 

Plus fust bruslé une robbe de noir ronde, deux linceulx et une 
couverte de la femme dudict Dejax, qui la servoict, vallans le 
tout quatre escus sol. 

Plus auroict convenu à ladicte Jacquelyne Maignet, femme 
audict Dejax, par ordonnance de Messieurs les cappitaines de se 
remuer de ladicte maison causant ledict dangicr et aurotct eslé 
contrainct, ledict Dejax, louer le colombier de Jehan Salvaignat, 
à raison de trois escus. 

Plus a esté payé à sire Michel Bienveigne, qui avoict charge de 
désinfectement, auquel auroict eslé payé deux escus sol. 

Plus pour le salaire de ladicte chambrière que avoict servi 
ladicte Maignet, pour le temps de deux mois à raison de trois 
escus pour chacun mois questoict despuis le xxiij nouvcmbre que 
ladicle Maignet fust actainctejusques au xxj jour de janvier 1579, 
qui se monte six escus sol. 

Plus oultre ladicte somme avoict esté proumis à ladicle cham­
brière, une robbe, garde-robbc, ensemble quelques chemizes que 
la femme dudict Dejax luy baillie des siennes, vallans le tout la 
somme de deux escus sol. 

